




















































































Hooperatlblsmoa cTERmomETRon e 

Langileak dira kooperatiben jabe 
EN PRESA KAPITALlSTETAKO kapitalaren eta langileen arte­
ko erlazioa ez da kooperatibetan existitzen, koopera­
tibetako jabeak langileak baitira. Hortaz, krisialdietan 
langileen arteko barne solidaritateari esker enpresa 
kapitalistetan inolaz ere onartuko ez liratekeen neu­
rriak adosten dira. Hala ere, kooperatibetako barne 
solidaritate hori ez da kanpoan islatzen, beste enpre­
sa batzuk krisian daudenean edo eskubideen aldeko 
borrokan ari direnean. Maiz beren sektoreko edo 
eskualdeko langileek borroketan parte hartu ez izana 

bazkideak,baina gehienak bazkide izateko ahaleginak 
egin ohi dira. Legeak dio gutxienez langileen %75ek 
bazkide izan behar dutela. Si bazkide eta bazkideko 
1.500 euroko ekarpena nahikoa dira kooperatiba txiki 
bat eratzeko. Gainerako kooperatibetan hiru bazkide 
behar dira gutxienez eta bakoitzak 1.000 euroko 
kapital soziala ipini behar duo Sazkideek enpresen 
organoetan parte hartzen dute eta irabaziak banatzen 
dituzte. 

Kooperatiben organoak batzordea edo akziodunen 
batzarra eta kontseilu nagusia edo administrazio kon­
tseilua dira. Ehun bazkide edo gehiago izanez gero, 
horiez gain, zaintza batzordea jarri behar da abian. 

egotzi izan zaie kooperatibistei. 
Kooperatibetako langile guztiek ez dute zertan baz­

kide izan. Esaterako, MCCko langile guztiak ez dira 

.. --------------------------------------------------------------------------------------------------------------------------------. __________________________________________________ . ____________________________________________________________ l 

8aliabide gehiago 
krisiari aurre egiteko 
Ekonomia eta finantza krisiak eus­
kal kooperatiba munduari ere era­
gin dio, noski. Hala ere, kooperati­
bek baliabide gehiago dituzte 
krisiari aurre egiteko, Euskadiko 
Kooperatiben Konfederazioko 
(K.onfekoop) presidente Patxi 
Ormazabalek iragan ekaineko 
Kooperatibismoaren Egunean 
adierazi zuenez. Krisiak batez ere 
galera eta irabazien kontuari eragi­
ten dio. Sektoreko datuek diote­
nez, fakturazio globalak behera 
egin du, % 10 eta %60 bitartean, 
kasuen arabera. 

Zein dira euskal kooperatiben 
baliabide horiek? Kooperatiba bakoi­
tzaren barne solidaritatea gakoetako 
bat da. Hortaz, egungo krisiari aurre 
egiteko sektoreko hainbat kooperati­
bek zenbait neurri hartu dituzte: sol­
daten 0/08rainoko jaitsierak, aparteko 

ordainsariei eta etekinen banaketari 
uko egitea, langileen eta ordutegien 
berrantolamendua, eta abar. 

Dena den, gogoan izan behar da 
zergen ordainketan kooperatibek 
gainerako enpresek baino portzen­
taje txikiagoak dituztela. Hala, 
Sozietateen gaineko Zergari dago­
kionez, 50 langiletik gorako koo­
peratibek %20 ordaintzen dute eta 
kooperatiba txikiagoak %18. Gai­
nerako enpresek, aldiz, %28 
ordaindu behar dute. Ordainetan, 

Euskal Autonomia 
Erkidegoko Oobernuak 

kooperatiba txikien 
legearen araudia bizkortu 
nahi du eratze izapideak 

arintzeko asmoz 

kooperatibek zergen ondorengo 
emaitzen %30 hainbat solidaritate 
funtsetara bideratu behar dute. 

Konfekoopek 721 elkarte 
biltzen ditu 
Euskadiko Kooperatiben Konfede­
razioak, Konfekoopek, 271 sozieta­
te biltzen ditu, EAEko sektorearen 
%95, alegia. Guztira 55.595 langile 
dira, horietatik 38.404 bazkideak. 
Enpresa horiek hainbat sektoretan 
banatuta daude: hezkuntza, kredi­
tua, nekazaritza, kontsumoa eta 
garraioa. Konfederazio horren 
gune nagusia MCC (Mondragón 
Corporación Cooperativa) da. 
MCCk hartzen du enpleguaren %73 
elkarlan enpresetan, %99 kontsumo 
enpresetan eta %80 kreditu enpre­
setan (Euskadiko Kutxa). Konfe­
koopeko enpresen fakturazio osoa 
10.808 milioi eurokoa izan zen 
2008an . • 

Azaroaren 20tik 30eral San Frantzisko kalean 

EUSKADIKO LIBURU GANBARA 

• Euskal eta erdal nobedadeak 
• Euskal musika 
• % 1 Oeko beherapena 

• Euskara kolonbiar erara 
Hirugarren adineko pertsonak zaintzeko eskaera handia da, geroz eta gehiago bizi 

baikara. Eta zaintzaile horiek, sarri, latinoamerikarrak dira. Kasu askotan, egun osoa 
elkarrekin pasatzen dute adineko euskaldun zaharrak eta Hego Amerikako laguntzaileak, 

paisaia linguistiko bitxia osatuz. 

CHISME-El buruzko telebista saioak 
ikustea atsegin du Juanita Aldaiak, 
Hondarribiko Alde Zaharreko bere 
etxean chisme deitzen baitiete txutxu­
mutxuei. 89 urteko emakume honek 
badaki ahorita ez dela orain, geroxea­
go baizik, eta párese hitzak ez duela 
esan nahi geldirik egoteko, zutik jar­
tzeko baizik. Dora Betancourt zain­
tzaile kolonbiarra duenetik behin­
tzat, hala da bere etxean. Hasieran, 
kosta egin zitzaien elkar ulertzea, 
batez ere hondarribiarrari, Juanita 
Aldaiaren semeek zaintzaileari jaki­
narazi zioten arte -amari lotsa ema­
ten ziolako zuzenean aitortzea- ez 
ziola gehiegi konprenitzen. 

Orain, ondo moldatzen dira hiz­
kuntzarekin, eta Betancourtek hitz 
eta esamolde ugari ikasi du euska­
raz. Attona Joxek -horrela deitzen 

Testua eta argazkiak: 
MIKEL GARCIA 

dio Dorak Juanitaren senarrari­
buruko gaitza du duela lau urte 
pasatxotik, ahaztu egiten zaio zain­
tzaileak ez duela euskaraz hitz egi­
ten eta hondarribiera jatorrean 
mintzatzen zaio. Are gehiago, Joxe 
Errazkini ez zaio gustatzen Betan­
courtek bizarra mozterik eta hala­
koetan purrustaka has ten da, eus­
karaz bereak eta bi esanez; hitz 
itsusi horiek buruan gorde eta 

Errazkini ez zaio gustatzen 
Betancourtek berari 
bizarra mozterik eta 

purrustaka hasten da. 
Euskarazko birao horiek 

ere ikasi ditu Betancourtek 

etxeko andreari galdetzen dizkio 
zaintzaileak. "Hori esan al dizu?", 
lotsatu ohi da Juanita Aldaia, eta 
barrez bukatzen dute biek, botata­
ko madarikazioak argitzen. Biraoak 
ondo ikasi dituela azaldu digu 
Betancourtek. 

Hori bai, irakasle zorrotza du 
zaintzaileak: burua ondo daukane­
tan, hitzez gain ahoskera zuzen­
tzen dio Errazkinek, "s-ak eta z-k 
ez di tugulako Kolon bian ondo 
bereizten". Gustura ari tzen da 
Errazkin Betancourtekin maisu 
lanak egiten, cedan' esan beharrean 
'adan' esan duela eta halako hitz 
aldrebestuak barre artean zuzen­
tzen. Jakin-min handiko pertsona 
da Dora Betancourt, dena galde­
tzen du, etxeko senar-emaztea sola­
saldian ari direnean, edota euren 



semeekin mintzatzen dire­
nean, belarria jartzen du, 
eta berba anitzen esanahia 
eskatzen du ondoren. 
Bere herrira telefonoz dei­
tzen duenean senideak 
harritu egiten dira batzue­
tan, hitz egiteko era aldatu 
duela-eta. 

Hultur anlztasuna hlzkuntzan cTERffiOffiETRon e 

denean entzuteko ere. 
Gehienez 'agur' esaten du, 
dendatik ateratzean. 
Hartu-eman kulturala, 
dena den, ezin izan dute 
saihestu, egun osoa elka­
rrekin egonda. N afarroako 
mugako herria izanik, Ara­
noko garai bateko kontra­
bandoaz hitz egiten dio 96 
urteko emakumeak, anaiak 
pilotan jokatzen zueneko 
istorioak kontatzen dizkio, 
Espainiatik egin dituen 
bidaiak gogoratzen ditu ... 
Eta zaintzaileak Kolonbia­
ko bizimoduaren eta giroa­
ren berri ematen dio. Ez 
hori bakarrik, musika bizi­
ki atsegin du Fernanda 
Zorrillak eta Bilboko irra­
ti-kate latino a jarri ohi du 
et:xean: "Eta bestela, saltsa, 
merengea, ballenato ... Edo­
zer gauza kantatzen diot 
belarrira, eta dantzan egi­
ten dugu. Berak dio zaha­

Azken finean, entzume­
na eta mintza-praktikak 
primeran datozkio Dora 
Betancourti: hainbeste 
ordu Aldaia eta Errazkine­
kin egoteak erraztu egiten 
dio alaba ulertzea. Izan 
ere, euskaraz eskolatu du 
lau urteko alaba, eta hau 
ere hitzak eta ahoskera 
zuzentzen hasi zaio dago­
eneko. ARGIA bidaltzen 
diegunean, erreportaje 
hau itzuliz praktikatu 
dezatela esan diegu, baina 
euskara zailegia darabilgu­
la erantzun digu Juanita 
Aldaiak, berea bestelako 
euskara dela -gurea baino 
aberatsagoa, ez dugu 
dudarik-. Beraz, herriko 
hizkera eta ukitu kolon-

Ezkerreko argazkian, Juanita Aldaia, Joxe Errazkin eta Dora rregia dela, baina oraindik 
Betancourt. Goian, Martina Zabala eta Fernanda Zorrilla . dan tzan egin dezakeela 

biarra uztartuz jarraituko dute 
Hondarribiko Alde Zaharreko etxe 
honetan. 

Telenobelen itzultzaile 
Desberdina da Martina Zabalaren 
eta Fernanda Zorrillaren kasua. 
Erren terian bizi arren, Aranoko 
baserri batean jaioa da Zabala, eta 
bertako euskara joria mantentzen 
du seme-alabekin, baina gaztelania 
hutsean aritzen da zaintzailearekin. 
"Ez du euskaraz ikasi nahi izan eta 
beraz, castellanoz behar", adierazi 
digu Zabalak irribarre goxoarekin. 
Landu enpresak jartzen dizkio zain­
tzaileak eta orain arte, denak hegoa­
merikarrak egokitu zaizkio. Zabala­
ren alabaren hitzetan, amak ez du 

inoiz arazorik izan eta oso ondo 
hartu ditu laguntzera etorritakoak, 
izaera ere halakoxea baitu. 

Fernanda Zorrillak (kolonbiarra 
hau ere) urtebete eman du aranoa­
rrarekin eta aipatu digu oso zaila 
egiten zaiola hizkuntza, ez duela 
inoiz interesik jarri ikasteko, ezta 
etxeko andrea seme-alabekin ari 

Zaintzaileak Kolonbiako 
bizimoduaren berri 
ematen dio Martina 
Zabalari eta saltsa, 

merengea, ballenatoa ... 
kantatzen dio belarrira 

... 

erantzuten diot nik, eta 
mugitzen has ten da, nire­

kin batera". Bazkalosteko teleno­
bela latinoamerikarrak ulertzen 
ere, lagundu egiten dio Zorrillak 
Zabalari. 

Telebistako saioez, kaleko kon­
tuez eta azken berriez solas egin ohi 
dutela argitu digu Martina Zabalak, 
beti ere gaztelania erabiliz, euskaraz 
ez zekien praktikantea Aranoko 
baserrira agertu zenetik pixkanaka 
ikasi duen castellanoa erabiliz. Non­
bait, asko galdetu diegu hizkuntza­
ren inguruan, bis ita bukatu eta han­
dik egun batzuetara jakin dugulako 
ondorengoa: atetik irten bezain las­
ter, Zabalak zaintzaileari esan dio 
euskaraz irakatsi nahi diola. Dato­
rren urtean errepikatu beharko 
dugu bisita . • 

Babeslea: Arabako Foru Aldundia 

~.:::.:: ~ 
~;¡a.: Arabako Foru 

Aldundia 
Diputaciqn 
Foral de Alava 
~ 

• Bero-beroan --------------------------------------- ONIN TZA IRU RETA 

11 Isabel Celaáren Hezkuntza, Derrigorrezko Bigarren 
11 t b k · Hezkuntza eta Batxilergorako curri-11 zen zuga e ena culum egitasmoak prestatzen ari 
11 "HORTAZ, heziketaren helburuak diren honetan, Kultura sailburuak 

- baloreak eta ezagupenak transmi- adierazi du elebitasun orekatua lortu 
11 titzea- helburu linguistikoekin nahi dutela, euskara eta gaztelania 
11 nahastu gabe, Derrigorrezko Hez- parekatu. Ados, euskarak gustura 
11 kuntzaren bukaeran euskaraz zein hartuko lituzke gaztelaniak dituen 

11 gaztelaniaz ahozko eta idatzizko erabilera esparruak, poztuko ginate­
trebetasun nahikoak izatea da, gure ke euskarak txoko guztietarako ten-

11 ustez, hezkuntzaren lehen helbu- takulu luzeak izango balitu. 
11 rua. Helburu hori bera ezarri zuen Alabaina, ederki dakigu hizkun-
11 1990ean Hezkuntza Sistemaren tza bataren eta bestearen abiapun-

11 
Antolamendu Orokorrerako Lege tuak ez direla berak, eta irteera 
Organikoak (LOGSEk, hain zuzen puntu beretik atera ez direnak hel-

11 ere)". (200Seko azaroan LARRuN-en mugara ez direla batera iritsiko, ez 
11 esanak). Hau idatzi zuenean, Isabel bada bereziki bultzatzen. 

Celaá PSE-EEko bozeramailea zen Celaáren diskurtsoa, euskara 
11 Eusko Legebiltzarreko Hezkuntza lehenesteari utzi eta gaztelania eta 
11 eta Kultura batzordean. Lehen ingelesa indartzea, zilegi litzateke II@ ____ ___ __ ________________________________________________________________________________________________________________ . 

, Honelako albisteak egunero irakurtzeko, jaso hari@ DOAN e-postaz: ¡ 
_____________ ~~~~~_~_·_~~~!~_~~r~~_~_~~_~=~~~~~~!!:~ ______________________________________________ 1 

TALAIAN 

Non dago nazio kutxa? 
Politikakeriak -Euskal Herriaren batasunaren etsaiek antzeztua- egoera 
gorabeheratsua eragin du gure nazio ekonomian, eta bereziki gure finantza 
erakundeetan. Duela gutxi arte Hego Euskal Herriko lau aurrezki kutxak 
elkarlanean ari ziren: BBK, CAN, Kutxa eta Vital. Aurrezki Kutxen Federazio 
Euskal Nafarrean sartuta zeuden. Kolaborazio planen barruan, urteroko 
Memoria ere eskaintzen zuten, batera egindako ekintzen emaitzak emanez. 
Gero, arrazoi politikoak ere tartean zirela -hau da, nazio kutxa baten edozer 
zantzu saihesteko- Hegoaldeko lau kutxen arteko lotura organiko hori dilui­
tzen joan zen. Ondoren, EAEko hiru kutxen arteko fusioa egiten saiatu ziren, 
eta hemen ere arrazoi politikoak medio -botere protagonismoarengatik-, 
fusioa ez zen aurrera atera. 

Testuinguru horretan bi fusio posibleren berri eman zaigu orain: bata, 
Nafarroako CAN eta Kanarietako kutxa baten artekoa; eta bestea, Bizkaiko 
BBK-k Caja Castilla La Mancha-rekin egitekoa zuena -azkenean huts egin 
du, joan den astean Cajasturrek erosi baitzuen kutxa hori-. Komeniko litza­
teke CAN eta BBK-ko ordezkariek eta arduradun politikoek esplikatzea, ea 
zergatik ez den aurrera egiten Hegoaldeko lau kutxen fusio naturalarekin, 
eta aldiz, euskal ekonomia eta politikatik hain urrun dauden beste erakun­
deekin fusionatzeko operazioak egitera jotzen duten. Euskal Herriak berez­
ko finantza erakunde indartsua behar du: gure gizartearen orainari eta 
geroari aurre egin eta gizarte hori berdinagoa izateko, gure enpresak lehia­
korragoak eta berritzaileagoak bihurtzeko, eta hortaz, enplegua mantendu 
eta pobrezia poltsak saihesteko. Erakunde horrek nazio kutxa handia izan 
behar luke, eta Iparraldera ere hedatu beharko litzateke. Gure berezko gune 
soziopolitikotik kanpo dauden erakundeekin fusionatzea ez da bide hobe­
rena hori lortzeko. 

baldin eta helburuekin bat etorriko 
balitz. Baina nola nahi duzu sinestea 
zuen helburua dela Derrigorrezko 
Hezkuntza bukatutakoan ikasleek 
euskaraz zein gaztelaniaz ahozko eta 
idatzizko trebetasun nahikoak iza­
tea? Ahaztu al zaizkigu 200Sean 
Hezkuntza Sailak aurkeztu zituen 
euskararen B2 maila neurtzeko 
DBH-4ko ikasleei egindako azterke­
taren emaitzak? 

Zentzugabekeria da helburuak 
eta bitarteko pausoak aurkako nora­
bidean jartzea. 

I:.II"I'-m ___________________________________________ m_m_m_ 
Xabier Lasak Berrian esanak: 
"Xabier Riezu programazioburuak 
[Herri Irratikoak] a~razi berri du 
euskarak programazioaren %30eko 
tokia daukala; hori bai, onartu 
behar izan du ia ez dela agertzen 
ordutegi nagusian. %30aren zifra 
aipatzeak, dirudienez, trikimaina 
nahasgarri bati erantzuten dio, 
errealitate lotsagarri bat ezkutatze­
ko xedez. Irrati pribatu batek irau­
teko gaztelerara jo behar duen 
printzipioa onar daitekeen arren, 
eguneroko entzuleek ondo dakigu 
%30a ez dela inondik ere bete­
tzen". 

Paula Kasaresek 
gipuzkoaeuskara.net -en esanak: 
"2009ko uda hasieran Nafarroako 
Gobernuak euskararen egoera eza­
gutzeko egin zuen Euskararen egoera 
Ncifarroan 2008 inkesta soziolin­
guistikoa eman zuen argitara. 
Inkesta hori Gobernuak berak bost 
urte lehenago egindako Estudio 
socio lingüístico sobre el vascuence en 
Navarra. 2003 inkestaren aldean 
jartzen badugu egoerak konpara­
tzeko asmoz, inkestaren balio kon­
paratibo eskasaz ohartuko gara. Bi 
inkestek galdetegi des berdina izan 
dute oinarri eta zaila da bi ikerla­
nen artean konparaketa sistemati­
koa egitea, galdetegien ítem bakar 
batzuk baino ez baitira bietan erre­
pikatzen". 

XABIER LETONA ______________________________________________________________ ___ 

MALTZAGATIK 

Noiz Garzonan ibilbidea apaitzeko eguna? 

ALAKRANAREN AUZIAN iritsi ziren aldaketa indarrean 
bitxia bada ere, ados nago El jartzeko eta hori egiten ari 
Mundo-ko editorialistak arazo- dira, konplexurik gabe gaine-
aren hasiera eta amaiera ara- ra. Hori bai, kontsentsua, 
katzean eskaintzen dituen bi bizikidetza, askatasuna eta 
klabe nagusiekin. Hasierari gisakoen aitzakia baino, hobe 
buruzkoa: " ... Iabirinto honetan lukete aitortzea ideologia 
baldin baga ud e, nagusiki Gar- batek eta ideia politiko 
zonen jarduera ausartegiagatik batzuk bultzata ari direla. 
da". Amaierari buruzkoa: "Inoiz Hori da gobernu guztiek egi- I 

baino arrazoi gehiagorekin, ten dutena. 
orain ezin dira urrats desego- Dena den, kontsentsu eta 
kiak eman, are gutxiago, ezin Alakraneko. marinelak. aske uzteko eskatu zuten hilaren 7an bizikidetza gutxi bultza daite-
dugu arazorik izan gure kon- Bermeon blldutako mllaka lagunek. ke, oraingo hezkuntza sailetik 
tzientziarekin Alakrana askatzeko Oraingoan, Garzonek delitu hori albo- esaten denean, lehengo hez-
edozelako irtenbidetan arakatzeaga- ratu eta "Iegez kanpoko erakundea kuntza sailaren arauek EAEko biztan­
tik. Baita ere, azken unean halakorik osatzea, armak izatea eta lapurketa" leen %80 atzerritartzat hartzen zutela. 
beharko balitz, bi piratak Auzitegi leporatu die. Ozeano Indikoan harra- Eta, beraz, ondoriozta daiteke, %20ko 
Nazionaletik Kenia edo Somaliara patutako somaliarrei, epaile espainiar horren ordezkariak ari zirela %80ko 
eramateko legezko bideren bat topa- batek legez kanpoko erakundeko kide horien seme-alabak "adoktrinatzen". 
tzeagatik, horrekin saihestuko balitz izatea leporatzea? Armak eramatea? Errealitateaz egindako tamainako fal-
36 marinelen bizitzak arriskurik txi- Gutxienean barregurea ematen duo tsukeriak ezin dezake ezer txukunik 
kiena izatea". Garzon epaileak oraingoan ez zuen eraiki. I 

Editorialgileak ez ditu "Iegearen prebarikaziorik egingo hala jokatzea- Ez da egia euskara eta gaztelera 
inperioa", "zuzenbide Estatuaren izae- rekin, baina herritar soilak baldin orain maila berean jarri direnik. 
ra eta indarra" eta herritarrok -eus- badaki epaile izarraren erabakiak Legearen ikuspegitik, gauzak ondo 
kaldunok bereziki- hainbestetan negoziazioa burutu behar duen finkatuta daude duela 30 urtetik 
entzun eta halako arazoetan horren Gobernuari zer dakarkion, are gehia- hona: Espainiako Konstituzioak argi 
berba hutsalak diren horiek erabili. go Garzonek berak. Legeak lege, per- eta garbi uzten du herritar guztiek 
Hobe horrela. Eta hobe beste hain- tsonen bizitza arriskuan jartzen duten dutela gaztelania "ezagutu beharra" 
bestetan ere zentzu berarekin jokatu- jokabideek ere izan beharko lukete eta, hala nahi izanez gero, "erabiltze­
ko balitz. lekurik zigor araudietan, gutxien- ko eskubidea"; beste hizkuntzak 

Hori da oro har, Estatuko komuni- gutxienez epaile edo agintari hori kar- eskubideen eremuan geratzen dira, ez 
kabideetan eta iritzi publikoan oso gugabetzeko. dira derrigorrezkoak ezta euren auto-
sustraitua dagoen iritzia, egin dezala nomietan ere. Bai, EAEn koofizialak 
Espainiako Gobernuak egin beharre- §hillllr!i:JIII bete dira PSE-EE eta dira gaztelania eta euskara, baina 
koa marinelak euren etxeetara bizirik PPk euren gobernu akordioa sinatu legezko auzi larrietan ezaguna da 
eta inongo kalte barik itzul daitezen. zutenetik. PP ez da gobernuan, baina Auzitegi Gorena eta Konstituzionala I 

la inoiz ez moduan, Euskal Herrian zenbait sailetan balego moduan, zertan oinarritzen diren. 
egindako mobilizazioak ere, gaiaren esate baterako Herrizaingo Saila eta Baina legezko egoera albo batera 
oinarrian dagoen adostasunaren era- Hezkuntza, gizartea egituratzeari utzita, are eta larriagoa da berdinta-
kusle dira. begira giltzarri diren sailak. sun itxurakeria horiek haizatzea hiz-

Bost hilabete lehenago, ustezko Gaitza da bi eremu horietan izaten kuntza baten eta bestearen benetako I 

beste 13 pirata libre utzi zituen Espai- ari diren jarrerekin hainbeste erabil- errealitatea zein den ikusita. Besterik I 

niako Auzitegi Nazionalak, epaileen tzen den "kontsentsu" hitzak zentzu- gabe, euskaraz normaltasunez bizi 
esanetan Kode Penalak "pirateria rik izatea. Eta normala da gainera, gura duten milaka euskaldunei iseka 
delitua" kontuan hartzen ez duelako. sozialista eta popularrak gobernura egitea da. 

L ........................ 9"' ....................................................................................................................... - ............. - ......................................................................... - .................................................................................................................... - .............. 1 

PELLO ZUBIRIA 

Ponseti doktorea~ 
ume oin-okerren 
zaindari gorria 

Munduan urtean 150.000 haur sortzen dira "oin ekino" 
deitu oin okerrekin. Horiek ia guztiak senda litezke erraz 
eta minik gabe hil berria den Antonio Ponseti doktoreak 

1963an ezagutarazitako terapiarekin. Kaso gutxi egin diote, 
ordea, 46 urteotan zirujauek jakintsuari. 

ANTO 10 PONSETl VIVES BULEGOAN 

hil zen urriaren 18an 95 urterekin: 
Ianean ari zela egin zuen erorikoa. 
Gure inguruan El País egunkariak 
eskainitako obituarioak ezagutarazi 
dizkigu doktore errepublikanoaren 
bizitzako zertzeIada batzuk, baina 
Los Angeles Timeseko hil-oharrean 
eta batik bat Iowako unibertsitatea­
ren webgunean eskaintzen den bio­
grafiak aurkitzen ahal dira mediku 
aitzindari eta ezkertiar engaiatuaren 
erretratua egiteko osagaiak. 

Ponseti doktorea Internetek sal­
batu du, beste jende interesgarri 
ugari bezaIa, garaikideen ahaztura 
bidegabetik. 2000.etik aurrera mun­
duan "oin ekinoa" izeneko maIfor­
mazioarekin (gazteIaniaz, pie equino­
varo edo pie zambo, frantsesez 
pied-bot, ingelesez clubjoot) sortzen 
diren miIaka haurren gurasoen 
artean zabaItzen joan zen AEBeta­
ko Iowan bazegoela mediku bat 
mirariak egiteko gauza zena. 

"Miraria" irakurri diogu horieta­
ko guraso bati, Ekuadorrekoa, bere 
umearen arazoaren konponketaz ari 
zela. Doktoreari "aingeru goarda­
koa" ere deitzen zion. Egia esan, 
Ponsetiren Ianean miraririk ez zen 
baina bai arazoari Iogika ezberdin 
batetik erreparatuta emandako 
soluzio oso eraginkorra. 

MaIformazio honekin mundura­
tzen diren haurrek bi oinak dauzka-

te barru aldera okertuak. U rte Iuzez, 
1921ean Arthur Steindler zirujauak 
Iehenbizikoz egin zuenetik, operatu 
egin izan dira oinok. AIdiz, Ponse­
tik aspaIditik besteIako sistema 
zerabilen: Iau urtez azpiko haurrei 
ortopediako sistemak erabiliz 
zuzendu oinak, kirurgiarik gabe. 

Erlojugilearen semea izaki, 
eskuetako hatzetan sentsibilitate 
handikoa, eta gainera anatomiaren 
ezagutzaiIe aparta, Ponsetik haur 
oin-okerroi Iehen asteetan igeltsuz­
ko moldeak ezartzen zizkien, oine­
tako hezur oraindik bigunak mani­
puIatu ondoren. Astetik astera 
igeItsua jarri, hezur ttipiak manipu­
Iatu, igeltsu berria ipini ... hilabete­
tan Iuzatzen zen prozesua, bukae­
ran opo ondoko tendoiari ebaki 
txiki bat egin eta dena bukatzeko. 

Oin ekinoak artatzen 1940etatik 
ari zen Ponseti, eta 1963an aIdizkari 
zientifiko batean pIazaratu zituen 
asmatutako teknika eta Iortutako 
emaitzen informazioa. Ez zion 
inork kasurik egin. 1996an liburu 
batean bildu zuen informazio osoa: 
"Sortzetiko oin ekinoa: oinarriak 
eta tratamendua". Hark ere oihar­
tzun apaIa izan zuen. 

Baina ordurako AEBetan barre­
na ahoz aho zabaIdua zen doktore 
zaharraren sistema, eta ehunka 
guraso hurbiltzen ziren Iowako uni­
bertsitatearen klinikara Iaguntza 

Antonio Ponseti Vives doktorea kontsultara 
ekarritako mutiko ttiki bat besoetan duela, 
lowako unibertsitatearen webguneko 
erretratu batean. Medikuarengana urrundik 
ehunka familia umeak hartuta hurbiltzen 
zirela eta, harrera zerbitzu berezia antolatu 
behar izan zuen lowako unibertsitateko 
klinikak. Ekuadorreko guraso batzuek Pie 
equino varo Ecuador - Mis patitas izeneko 
blogean kontatu dute sorterrian medikuak 
barre egiten zuela Ponsetiren sistemaz, 
kirurgia beste biderik ez dagoela 
argudiatuz: operazioa, iltzeak hezurretan, 
seguruenik arazoak bizi osoan ... Labanazko 
soluzioen maitaleek mesprexatzen zuten, 
eta aldi berean beste batzuek azken 
urteetan doktore zaharrari aurpegiratu 
zioten bere metodoa aski indarrez ez 
promozionatu izana. Horrelakoak dira. 

eske. Interneten sorrerak zabaIdu 
zuen gurasoen informazioa mun­
duan barrena. Medikua ia mendea 
osatzeko adinean zendu da, baina 
ordurako AEBetako ortopedisten 
eIkarteak tratamendu nagusitzat 
onartuta zeukan Ponseti metodoa, 
fundazio bat bada bere izena dara­
mana, badira metodoa ikasi eta 
praktikatzen duten doktoreak mun­
duan ... 

2006an Chicago Tribune egunka­
riak gaIdetu zion Ponsetiri ea zerga­
tik uste zuen hainbeste berandutu 
zeIa bere meto do aren hedatzea: 
"Badakizu -erantzun zuen ironia 
apaIez- zirujauek asko maite dituzte 
beren kutxillo txikiak". 

Gerrako medikuntzaren lezioak 
Medikuen establishmentarekin 
noizbait borrokatu duen herritarra­
rentzako daukan erakargarritasune­
tik haratago, Ponseti doktorearen 
biografiak badu bestelako mamirik. 
BaIeareetako Menorcan sortua eta 
mutiko oso bizkorra, BartzeIonan 
egin zituen mediku ikasketak. Titu­
Iua 1936ko uztaiIaren 17an eman 
zioten, gerra lehertzeko bezperan. 

Errepublikaren aIde borrokatu 
zen mediku Ianetan, eta amaieran 
kapitain gradua zeukan. Eriak eta 
zaurituak gerrako baIdintza Iatzetan 
artatzen ikasi zuen. Esate baterako, 
zauriak gangrenatu ez zitezen 



-orduan ez baitzen antibiotikorik­
zauriak antiseptikorik erabili gabe 
agerian edukiarazten zituen, AEBe­
tan Orr izeneko doktore batek 
asmatutako sistema aplikatuz. 

Gerra galduta atzeraka, Pirinioak 
zeharkatu zituen azken 40 zauritue­
kin. Biografoek diote mugalariak 
eta bigarren ofizialak iheslariak 
abandonaturik utzi zituztela bor­
tuan, baina denek lortu zuten onik 
iristea Ipar Kataluniara 26 urteko 
kapitain medikuaren manupean. 

Frantziatik Mexikora pasatu zen 
gero. Hiriburuan lanik ez eta Popa­
catepetl sumendi inguruko herrixka 
batean kokatu zen. Mixeria gorrian 
bizi ziren hango baserritarrak eta 
sendagileak apenas zeukan eskue­
ran botikarik: gerrako medikuntza 

praktikatu behar izan zuen berriro. 
Mexiko hiriburura egin zuen 

bidaietako batean Durem doktore 
lagunak abisatu zion, joateko las ter­
ka halako os pi talera, poli tikari 
famatu bat zauritua zutela kaskezu­
rrean piolet batekin. Ailegatu 
zenean Ponsetik hilotz aurkit zuen 
Leon Trotsky ... gazteagotan Espai­
niako gerra garaian hark militatu 
zuen mugimenduaren sortzailea! 

Beranduago, jaiotzatik oinetako 
arazoak zituen eta kirurgiak sendatu 
ez zuen doktore baten aholkuz, 
Iowako unibertsitateko Ortopedia 
sailera iritsi zen. Bartzelonako titu­
luak ez zion deusetarako balio han, 
eskolako zertifikatua baizik ez duen 
beste edozein herritarren pareko 
zen Ponseti, baina elkarrizketatu 

e TERmOmETROn e 

zuten irakasleak azkar ohartu ziren 
haren balioaz, eta lanean jarri zuten. 
Oin ekinoetarako kirurgia asmatu 
zuen Steindler doktorearen sistema 
ebaluatzea izan zuen lehen egitekoa. 

Umetan operatutakoen arrastoe­
tan arakatu zuen, gorpuak aztertu, 
historietan ikertu. Emaitzak ez 
ziren pozgarriak: haur batzuek biga­
rren operazioa jasan behar zuten, 
askok oinaze latzak zeuzkaten, 
artrosiak, artritisak, herniak. .. Ope­
razioa ez zen soluzioa. 

Ume hanka-bihurrien arazoa 
sakonago ulertzea izan zen hurren­
go urratsa. Malformazioa haurdu­
naldiaren azken hilabeteetan gerta­
tzen dela ohartu zen, baina jaio 
ondoren lehenbiziko urteetan hezur 
okerrok oso bigunak direla, gainera 
lotailuetan kolagenoa badela bai­
mentzen duena lotailuok luzatzea. 

Begizko eta ikutuzko ezagutza 
horretatik abiatuta hasi zen Anto­
nio Ponseti ahalegin berrian: ume 
ttikiaren oinetako lotailuak pittin 
bat manipulatu, posizio berrian 
egun batzuez igeltsutan loturik fin­
katu, ondoren askatu eta pittin bat 
gehiago manipulatu, berriro igel­
tsuztatu, eta abar. 

95 urte beteta lanean segitzen 
zuen Ponsetik, astean hiru egunez. 
"Medikuek betidanik manipulatu 
dituzte oin okerrak, Hipokratesen 
garaietatik, baina gaur askok ez 
dakite nola dabiltzan giltzadurak", 
esan zuen duela bi urte. "Dagokien 
lekuan zanpatu nahi dituzte hezu­
rrak, besterik gabe. Baina zuk kapaz 
izan behar duzu hezurretako bakoi­
tza zure hatzekin sentitzeko. Pianoa 
jotzea bezalaxe duzu" . • 

ZINKUNEGI 
OPTIKA 
Hernani, 23 . 20004 Donostia 
T. 943420624 
zinkunegi@euskalnet.net 

Anizkun eta bakarra? 
ne buruan ideia zaharra izan arren, 
orain gutxi idatzi dut bertze paper 
batean: harako XIX. mendeko 
espainiar liberalismo zentralista hari 
trenbide sare erradiala izan zitzaio-

na, horixe zaio gaurko demokrazia kaskar 
honi alderdibitasuna. Hots, burdinazko 
errail politikoen sare erradial berria, 
"Espainia anizkun eta Bakarra" itxura­
tzeko autonomia-estatu honetan. Ez 
zaigu komeni ahanztea zein izan zen Fra­
garen asmoa, Franco hil berria, Arias 
Navarroren gobernu kontinuista eta aper­
turistako kide zenean. Gustavo Muñoz 

r Barrutiak gogorarazi nahi izan digu Gero­
nimo de Uztariz historia-aldizkarian, 
23/24. zenbakian: Arias Navarroren 
garaietan "Manuel Fraga Barne Ministro­
ak planteatu zuen plana izan zen, agian, 
argiena: hots, erregimen bat, legitimitate 
demokratikoan oinarrituko 
zena, alderdi politikoekin, 
baina beti ere jokoz kanpo 

kuratzen: lege berri batekin amets egin 
zuten, zeinarekin estatu eremuko botoe­
tatik O/o 10-12 gutxienez lortu beharko 
zuen edozein alderdik gobernu zentrala­
ren osaera baldintzatu ahal izateko. 
Horrela segurtatuko zutelakoan kolore 
bakarreko gobernu espainiar nazionalista 
bat, dela PP dela PSOErena, gehiengo 
absolutuaren beharrik gabe. 

Lozorroan gelditu bid e zen asmoa 
Aznarren porro taren ondorioz. Baina, 
halako enpatia bat dela kausa edo, badi­
rudi kili egiten hasi zitzaiela PSOEko 
batzuei burmuinean. Eta, Pepe Blanco­
ren inspiraziopean (ai, ene!, galego espai­
niarzale amorratu bat gehiago), bertze 
bide batetik hasi dira, eta arrakastatsu 
mementoz, euren alderdibitasuna de jacto 
ezartzen perijeriako nazioetan ere: behar 
dutenean eta ahal den heinean, bi alderdi 

utziz komunistak eta 'sepa­
ratistak', Canovasen siste­
maren antzeko zerbait ezar­
tzeko esperantzan". Hau 
da: alderdi zenbaitetarako 
askatasun mugatua, eta 
gobernua osatzeko gaitasu­
na biri bertzerik ez emanik, 
zeini bere txandan. 

zentralistek bat eginez 
gobernu autonomikoetan, 
bertzeak baztertze aldera, 
justiziaren erabilera politi-

.......... !:?~.?~.?~?: ... g.~~~~~ ... k~.4~ .... ~~?: .... ~~:t?.?..~ ... A.~~.~.~.~~.......... k o a e r e t a r t e an, in o n g o 

..... l??~?~.~!.~.~ .... ?.~.4.?..!..~?~.: .... ª.~.~.~!. .... h~~~~~?. .... ~?:p~.~~~ .... ~.~~..... eskrupulurik gabe. 
Bitxia da zein gutxitan 

.................. 4.~~~J~.~~.~.~ .... ~4?( .... k~4~~.~~J~.4.~ ... ~g~~.~?.: .. hasi sala tzen den alderdi bi tasu-

na: ia bakarrik hauteskun­
deetan, arazoa boto-ehiza­
ren kontu hutsa izanen 
bailitzan. Askoz sakonagoa 
da arazoa: demokraziaren 
prostituzioa ala haren 

Ez zuten hura bere 
horretan onartu orduko 
hartan, ez Suarezek berak 

.... ~.s.l.?~~.~~.~!.~~.~.~ .... ~:t??!.!.~~.~ .. .k.~~ ... g.~h.~~g?.J! .. ... ~.~~~.~ .. .k~.4~ .. .. 
batetJ~ hasi dira, eta arral~astatsu mementoz 

trantsizioa bideratu zue-
nean, ez ordura arte fran-
kismoak jazarritako bertze 
alderdiek. Eta estatu ere-
muan, bai, halako alderdibitasun bat eza­
rri baldin bazen ere de jacto, indartsu hazi 
ahal izan ziren alderdi nazionalistak perift­
riako nazioetan. Hain indartsu, non, 
askotan, gobernu zentralaren osaera bat 
edo bertzea ahalbidetu/behartu duten, 
zeini, PPri edo PSOEri, sostengua eman 
dioten. 

Baina, kontuz, ez zen hil izan asmoa 
Fragaren ametsetan, eta, frankista ohiak 
eta ondorengoak berriro bildu zirenean 
PP alderdian, hara non hasi ziren, Azna­
rren eskutik, galego frankistarena berres-

gozamena, estadu eredua, 
ustelkeria ala zerbitzu 
publikoa, espainiar nazio­
nalismo inposatzailea ala 
naziogintza eta kulturgin-

tza ezberdinak, alderdien jardun mugatua 
ala librea, ideologien zilegitasuna ala itxu­
rakeria ... ; hori guzti hori dago j okoan 
alderdibitasunarekin. 

Noizko, horren aurkako estrategia 
orokor bat, perijeriako nazio bakoitzetik 
eta euren arteko ekimen bateratuetatik 
diseinatu eta gauzaturik? Canovasen 
garaietara itzularaz gaitzaten utziko al 
diegu? 

Hara! Berriro ere, horrelako hutsalke­
riez kezkaturik, ahaztu egin zait indepen­
dentziaz-eta mintzatzea! • 

